Өзiн-өзi  тану сабағының жоспары

Тақырып: «Еңбек бәрін жеңбек» 
Құндылық: Дұрыс әрекет, сүйіспеншілік
Қасиеттер: Құрметтеу,бағалай білу,еліктеу,сүйіспеншілікпен қарау 
Мұғалiм: Омарова Забира Кусаиновна
Сынып: 2 «Ә»
Оқушылар саны: 24
	Сабақ мақсаты: «Еңбек» адамгершілік құндылығы туралы түсініктерін кеңейту. 
Міндеттері:, 
· еңбектің адам өміріндегі мәні туралы түсінік беру; 
· еңбек етуге қызығушылықтарын дамыту
· еңбек сүйгіштікке тәрбиелеу; 
	Ресурстар: үнтаспа
Слайдтар (сюжетті суреттер, шындық, бірлік сөздері)

	Сабақ барысы:
Ұйымдастыру кезеңi. (оқушыларды сабаққа дайындау, оқулық, дәптерлерін алу)
Топқа бөлу

Пазлдарды құрастыру арқылы сыныпты төрт топқа бөлу

1 «Диқан»  2 «Құрылысшы»  3 «Жүргізуші»   4 «Бағбан» 

Жағымды күйге келу. Нұрға бөлену.
Ыңғайланып отырыңыздар, денелеріңізді түзу ұстаңыздар. Аяқ-қолыңызды айқастырмаңыз. Қолыңызды тізеңізге немесе үстелге қоюға болады. Көздеріңізді жұмуларыңызды өтінемін. (әуен ойналады)
Елестетіп көріңіз: Күн нұры сіздің төбеңізден өтіп, кеудеңізге қарай бойлап барады. Кеудеңіздің орта тұсында гүл түйнегі орналасқан. Гүлдің түйнегі нұрдан баяу ашылып келеді. Балғын және таза әсем гүл сіздің әр ойыңызды, әр сезіміңізді, эмоцияңыз бен тілек-қалауыңызды  шайып, жүрегіңіздің қауызын ашты.  

Нұр сәулесі сіздің бойыңызға ақырын тарай бастағанын елестетіңіз. Ол біртіндеп күшейе түсуде. Оймен осы нұрды қолдарыңызға түсіріңіз. Сіздің  қолдарыңыз нұрға бөленіп, сәуле шашуда. Қолымыз тек жақсы, ізгі істер істейді және баршаға көмектеседі. Нұр аяқтарыңызға тарады. Аяқтарыңыз  нұр сәулесін шашуда. Олар сізді тек жақсылық жасау үшін жақсы жерлерге апарады. Олар нұр мен махаббат құралына айналды. 

Одан әрі нұр сіздің аузыңызға, тіліңізге тарады. Тіліңіз тек шындықты және жақсы, ізгі сөздер ғана айтады. Нұрды құлақтарыңызға бағыттаңыз, құлақтарыңыз тек жақсы сөз бен әсем әуенді ғана естиді. Нұр көздерімізге де жетті, көзіміз  тек жақсыға қарап, бәрінен жақсылықты ғана көреді. Сіздің басыңыз түгелдей нұрға бөленіп, басыңызға тек ізгі, сәулелі ой келеді.  

Нұр бірте-бірте қарқын және шұғылана бастайды, сіздің денеңізден шығып, жан-жағыңызға сәуле шашады. Осы нұрды туысқандарыңызға, мұғалімдеріңізге, достарыңызға, таныстарыңызға бағыттаңыз. Нұрды уақытша  түсініспей, ренжісіп жүрген адамдарға да бағыттаңыз, олардың да жүрегі нұрға толсын. 

Осы нұр бүкіл әлемге: барлық адамдарға, жан-жануарларға, өсімдіктерге, барлық тірі жанға таралсын... Ғаламның барлық түпкір-түпкіріне нұр бағыттаңыз. Ойша айтыңыз: «Мен нұрлымын... Нұр менің ішімде... Мен Нұрмын». 

Осындай Нұр, Махаббат және Тыныштық күйінде  отыра тұрыңыз...  

Енді осы Нұрды жүрегіңізге орналастырыңыз. Нұрға толы бүкіл әлем  сіздің жүрегіңізде. Оны осындай әсем қалыпта сақтаңыз. 

Жаймен көзіңізді ашуға болады.

Сұрақтар:
1.Балалар,жаттығу барысында не сездіңдер?
2. Қандай күйде болдыңдар?

3. Жүректеріңмен тыныштықты сезе алдыңдар ма?

Қорытынды:Олай болса, осы жақсылықтарыңды жүретеріңде орналастырып, тыныштық қалпымызды сақтайық. 
2. Үй тапсырмасын тексеру. 
Б.Әділов Еңбексіз өмір сүреңсіз
Сұрақтар:

1. Мысалдағы  Қара пышақ қандай адамға ұқсайды?

2. Сары пышақтың қандай ісі сендерге ұнады?

3. «Еңбексіз өмір-сүреңсіз» дегенді өздерің ұалай түсінесіңдер?
Балалардың жауаптары тыңдалып, түйінделеді
Қорытынды:
- Олай болса, балалар, еңбектің пайдасы – тәрбиелейді, жігерлендіреді, күш береді, қуантады, бақытты етеді, өмір сүруге үйретеді, үнемшіл болуға үйретеді, ширатады, шынықтырады. 
	Сабақ барысын талдау:

	1. Жағымды ой-пікір (дәйексөз)
«Еңбек –қуаныш, жалқаулық-айырылмас азап» Абай
Оқушыларға дәйек сөздің мағынасын түсіндіру
Адам өмірінде өзіне ыңғайлы, өзі қызығатын, қолынан келетін істі істесе, еңбегінің өзіне де, өзгеге де пайдасы мол, жемісті болып, еліне, халқына пайдасы берекелі болады

 Сұрақтар:

1. Еңбек адамға не үшін қажет деп ойлайсыңдар?

2. Өздерің қандай еңбекпен айналысқанды ұнатасыңдар?
Балаларға жаттату (1.хормен айтқызу, 2. 3қатарға бөліп айтқызу)
Жатқа 2-3 баладан сұрау
Қорытынды: Сонымен тіршілік үшін ауадай қажет заттың бәрін адам баласы өз қолы, өз еңбегімен жасайды. Адам өз қолымен жасайтын еңбегі әрі сарқылмас жігерімен құдіретті. Еңбектің арқасында адам жетіліп дами бермек. Еңбек адамның денесін шынықтырып, мінез-құлқын қалыптастырады.
	

	3. Оқиға айту (әңгімелеу). Мұғалімнің сыйы Грузин ертегісі: «Еңбекпен тапқан тиын».
      Біреудің ерке ұлы болыпты. Өзі жалқау екен. Сөйтсе де әкесі оны бағып-қағып, киіндіріп жүріпті. Ақыры кәрілік жеңіп, сырқаты күшейген қарт әйеліне айтыпты: 
– Өмір бойы жинаған мүлкімді түгелдей басқа біреуге беремін. Ұлыма ештеңе қалдырмаймын. Ол – жалқау. Ұлын аяп анасы баласына он сомдық алтын береді: 
– Кешке дейін бір жерде бола тұр, – дейді ол баласына. – Қараңғы түскен соң үйге кел. Содан соң "Мынаны еңбегіме алған едім" деп әкеңе бер. Баласы шешесінің айтқанын орындайды. Алтынды шал жанып жатқан пешке лақтырып жіберіп: – Бұл сенің еңбектеніп тапқан ақшаң емес, – депті. Ұлы жымиып күліпті де, түк демей шығып кетіпті. Қулықтан ештеңе шықпайтынын білген анасы: – Біз әкеңді алдай алмайтын көрінеміз, балам. Одан да ақшаны жұмыс істеп тап, – деп ақыл айтады. Анасының тілін алып, бала бір апта жұмыс істейді. Тапқан тиынын әкесіне береді. Қария тағы да алтынды отқа лақтырып жіберіп: – Жоқ, бұл да өз еңбегіңмен тапқан ақша емес, – депті. Оған ұлы шыдай алмай, шоқтан жалаңаш қолымен ақшаны суырып алады да: – Әке, мен бұл тиынды апта бойы шаршап-шалдығып жүріп таптым. Сіз оны отқа тастайсыз. Мұныңыз қалай? – деп айқай салыпты. Сонда әкесі тұрып: – Бұл ақшаны шынында да өз еңбегіңмен тапқан екенсің, балам. Көзім жетті, – депті.
Сұрақтар:
1. Әңгімеде не туралы айтылған?

2. Анасы неге алтын ақша берді?
3. Әкесі ақшаны отқа лақтырып жібергенде баласы неге күлді?

4. Анасы нені түсінді?

5. Әкесі екінші рет ақшаны отқа лақтырғанда баласы не істеді?
6. Әкесі баласына енді мұрасын қалдыра ма?

Қорытынды:Еңбекпен тапқан табыс әрқашан ыстық болады,наны тәтті болады. Ендеше,өз еңбегіңмен ақша табуға талаптану керек.   
	

	5. Шығармашылық жұмыс. 
1. Постер: Ретімен орналастыр   
2. Сахналау:  «Қайдан келдің бауырсақ». 
«Қайдан келдің, бауырсақ?»    Автор:  Ө. Тұрманжанов.

Автор:       Дастарханда шашылып

                        Жатты аппақ бауырсақ

                        Бауырсаққа қызығып

                        Қарап тұрып көзін сап.

 Қуыршақ:    -Қайдан келдін бауырсақ?

Бауырсақ:    -Дүкеннен келдім нан сатқан.

Қуыршақ:     Дүкенге келдің қай жақтан?

Бауырсақ:    -Наубайдан келдім нан жапқан

Қуыршақ:    -Наубайға келдің қай жақтан?

Бауырсақ:    Диірменнен келдім ұн тартқан.

Қуыршақ:    -Диірменге келдің қай жақтан?

Бауырсақ:     Даладан келдім жан-жақтан.

                      Жер-анам менің көсілген

                      Дихандар мені өсірген.

Қорытынды: Күнде сүйсіне жейтін бауырсағымыз дастарқанға жету қанша адам тер төгетініне көздерің жетті.Ендеше, еңбек адамын құрметтеу керек. Нанды ысырап етуге болмайды. 
	Бауырсақ киімі

	6. Топпен ән айту.
«Болайықшы осындай»
Сөзі мен әнін жазған А.Меңжанова 
Жақсы бала еңбекшіл 
Ер азамат болады 
Қиындықты женіп кіл, 
Құшағы гүл толады. 
Қайырмасы: 
Еңбекшіл осындай 
Болайықшы досым-ай. 
Таза бала мұнтаздай, 
Сүйсінеді қараған. 
Ұқыпты деп бұл қандай, 
Жақсы көрер бар адам. 
Сұрақтар: 

1. Әннің мазмұнында қандай қасиеттер айтылған?

 Қорытынды: Еңбекшіл болсаң,сүйкімді ғана болмайсың, құрметке де ие болады екенсің.
	

	1. Үй тапсырмасы.
1. Оқулықтың 86-87беті «Жақсылардың жақсысы» аңызын мазмұндап келу.
2. Дәптермен жұмыс. 

- Дәптерде берілген мақал мәтелдерді оқыңдар. Олардың мағынасын түсініп, жаттап алыңдар. Жаттаған мақалдарыңды жатқа дәптерге жазыңдар.
	

	 Жүректен жүрекке 
Алдарыңдағы стикерге бүгінгі сабақтан алған әсерлеріңді, тілектеріңді  жазып, тақтадағы жүрекшеге орналастырыңдар. 
Сабақ аяқталды, қоңырауға шығып дем алуға болады,  сау болыңдар!

	


